
7 liv ki prezante pèsonaj 
ki gen disleksi oswa 
Twoub Defisi Atansyon 
ak Ipèaktivite (ADHD) 
Otè a se Ginny Osewalt 

Nou fè patenaraya ak Understood.org pou nou founi edikatè ak fanmi yo resous ke ekspè 
verifye e ki fonde sou done ki pwouve konsènan diferans ki genyen nan aprantisaj.

Nan liv, pèsonaj ki pi konvenkan yo souvan raple nou pwòp tèt nou. Bèl tèks sa yo ka fè 
enpak sou timoun ki gen disleksi oswa ADHD. Se paske ewo nan liv sa yo pataje defi sa yo — 
ak viktwa ki vini ak yo. 

Percy Jackson ak Olenpyen yo, Liv En: Vòlè Foud la, (Percy 
Jackson and the Olympians, Book One: The Lightning Thief), 
otè a se Rick Riordan 

“Kisa m te genyen ki te bon konsa a? Yon ti gason disleksik, ipèraktif ak yon nòt D+ nan 
kanè lekòl li, ke yo mete deyò lekòl la pou sizyèm fwa nan sis ane.” Se sa Percy ki gen 12 zan 
te konn panse. Men se te anvan li te dekouvri vrè idantite li — kòm yon demi-bondye. 
Vòlè Foud la pote yon touch modèn nan ansyen mitoloji Grèk la. Epi istwa avanti popilè 
sa a ede timoun yo repanse pwòp kapasite yo. Anplis de sa, gen yon vèsyon fim ki ka atire 
enterè lektè ki pa twò motive yo. 

Jeneralman rekòmande pou timoun: Laj 9 lane oswa plis 

https://www.understood.org/?utm_medium=partnership&utm_source=nycps&utm_campaign=nycps2023-fam-edu&utm_content=pdf
http://books.disney.com/book/percy-jackson-and-the-olympians-book-one-the-lightning-thief/

Pwason nan yon Pyebwa (Fish in a Tree), otè a se 
Lynda Mullaly Hunt 

Nan Pwason nan yon Pyebwa (Fish in a Tree), Ally Nickerson, yon elèv klas sizyèm ane, 
entèlijan nan kache pwoblèm lekti ak ekriti li yo. Kijan? Li gen move konpòtman nan klas la 
epi li kreye distraksyon pou moun pa konnen sa k ap pase vrèman. Men avèk èd pwofesè li 
a, Mesye Daniels, Ally dekouvri ke li gen disleksi. Li jwenn sipò li bezwen an, epi li vin gen plis 
konfyans nan tèt li. Liv sa a ki gen gwo popilarite nan lavant li selon New York Times voye yon 
mesaj ankourajan bay timoun yo pandan Ally kòmanse rekonèt pwòp pwen fò li yo. 

Jeneralman rekòmande pou timoun: Laj 10 lane oswa plis 

Non Mwen se Brain Brian (My Name Is Brain Brian), otè a se 
Jeanne Betancourt 

Brian panse li kreten. Sa ki agrave sitiyasyon an se lè timoun yo ri lè li ap li awotvwa epi lè l 
ap ekri sou tablo a nan lekòl la. Men, pwofesè klas sizyèm ane Brian lan remake l ap ranvèse 
lèt yo nan non l. Sa fè li sispèk li gen disleksi — e li gen rezon. Avèk plis èd nan lekòl li a, Brian 
finalman vin reyalize ke li se yon timoun entelijan ki aprann yon fason diferan. Non Mwen se 
Brain Brian (My Name Is Brain Brian) ranfòse lide ke timoun yo ka aprann kontoune difikilte 
yo epi reyalize objektif yo. 

Jeneralman rekòmande pou timoun: Laj 8 jiska 12 lane 

Clementine, otè a se Sara Pennypacker 

Lavi a ka difisil pou timoun 8 lane yo. Annik mande Clementine, ki pase yon move semèn 
nan premye liv sa a pami plizyè seri ki pote non l yo. Nan Lendi, li gen pwoblèm paske l koupe 
cheve zanmi l Margaret. (Margaret te mete kòl ladan, e Clementine te jis ap eseye ede!) Chak 
jou ki vin apre jou sa a, vin pi mal, epi Clementine kòmanse enkyete ke paran li yo pral mete 
etikèt sou li kòm “difisil la.” (Frè l la pral “fasil la.”) Liv sa a pa janm sèvi ak tèm ADHD a, men 
Clementine gen anpil karakteristik timoun ki gen pwoblèm atansyon. Kidonk, timoun yo gen 
plis chans pou yo konprann difikilte li yo ak solisyon kreyatif ak komik li yo. 

Jeneralman rekòmande pou timoun: Laj 6 jiska 8 lane 

http://www.penguinrandomhouse.com/books/312871/fish-in-a-tree-by-lynda-mullaly-hunt/
https://www.understood.org/articles/9-ways-to-help-your-child-explore-strengths-and-passions
https://www.understood.org/articles/different-learning-strengths-what-you-need-to-know
https://www.amazon.com/Name-Brain-Brian-Apple-Paperbacks/dp/0590449222
https://www.amazon.com/Name-Brain-Brian-Apple-Paperbacks/dp/0590449222
http://www.sarapennypacker.com/pennypacker-clementine.htm

Jwe Wòl Tyler (Playing Tyler), otè a se T.L. Costa 

Tyler MacCandless gen gwo pwoblèm granmoun. Yon chofè sou te touye papa l. Gran frè li 
a nan sant dezentoksikasyon. Metsouli ADHD li a pa fasilite sitiyasyon an, espesyalman nan 
lekòl la. Men lè bagay yo sanble yo ensipòtab, yo bay Tyler yon jwèt videyo similatè vòl pou 
l teste nan vèsyon beta. Si li fè sa byen, li ka gen yon chans pou l antre nan lekòl pilotaj.
Men e si jwèt la pa yon jwèt vrèman? Konplo sa a, rich ak teknoloji nan liv Jwe Wòl Tyler
(Playing Tyler) (ki gen ladann yon ti womans) pral fè adolesan yo kenbe souf yo.

Jeneralman rekòmande pou timoun: Laj 13 lane oswa plis 

Gè Alfabè a: Yon Istwa sou Disleksi (The Alphabet War: 
A Story About Dyslexia), otè a se Diane Burton Robb 

Adam te gen pwoblèm ak lekti pandan yon bon tan, e, nan klas twazyèm ane li toujou pa 
ka li pou kont li. Yo finalman dyagnostike Adam ak disleksi e pwofesè li yo mete yon plan 
anplas. Nan Gè Alfabè a (The Alphabet War), timoun yo wè kijan Adam aprann asosye lèt yo 
ak son yo. Li pa fasil, men li travay di. Li kòmanse konsantre tou sou sa li konn fè byen — epi li 
reyalize li entelijan nan lòt domèn ki pa lekti. 

Jeneralman rekòmande pou timoun: Laj 7 jiska 10 lane 

Mèsi, Mesye Falker (Thank You, Mr. Falker), otè a se 
Patricia Polacco 

Trisha gen difikilte pou fè lekti e li wont poutèt sa. Timoun nan lekòl la rele l sòt e li panse yo 
gen rezon. Li santi l sèl e abandone. Men, nan klas senkyèm ane, yon pwofesè trè espesyal 
rekonèt talan atistik eksepsyonèl li — ak andikap lekti li. Li pran chaj pou gide l epi sipòte 
li byen jantiman. Piti piti, Trisha kòmanse epànwi — sa ki eksplike rekonesans lan nan tit 
touchan liv popilè sa a, Mèsi, Mesye Falker (Thank You, Mr. Falker). Istwa a ka espesyalman 
emouvan paske li se yon otobyografi. 

Jeneralman rekòmande pou timoun: Laj 5 jiska 8 lane 

https://www.penguinrandomhouse.com/books/225465/playing-tyler-by-t-l-costa/
https://www.penguinrandomhouse.com/books/225465/playing-tyler-by-t-l-costa/
http://www.albertwhitman.com/book/the-alphabet-war/
https://www.understood.org/articles/how-loneliness-can-impact-kids-who-learn-and-think-differently
http://www.penguinrandomhouse.com/books/354851/thank-you-mr-falker-by-patricia-polacco-illustrated-by-patricia-polacco/


Paj 4 sou 4 | © 2023 Understood for All, Inc. 

 

Otè a 
Ginny Osewalt se yon pwofesè 
edikasyon elemantè ak edikasyon 
espesyal ki gen doub sètifikasyon 
ki gen plis pase 15 lane eksperyans 
nan edikasyon jeneral, enklizyon, 
sal resous, ak anviwònman otonòm. 


